
МАҲАЛЛИЙ ПАСТ ОКТАНЛИ АВТОМОБИЛЬ БЕНЗИНИНИНГ ФИЗИК-

КИМЁВИЙ ХОССАЛАРИ ВА УНИНГ БЕНЗОЛ САҚЛАГАН ФРАКЦИЯСИНИ 

АНИҚЛАШ 
1Фозилов С.Ф., 1Махмудов М.Ж., 2Муртазаев Ф.И. 

1Бухоро давлат техника университети, 2Қарши давлат техника университети. 
Аннотация. Дунёда автомобиль бензинларига қўйилаётган экологик талаблар жиддийлашиб 

бормоқда. Бунинг асосий сабаби автотранспорт воситаларидан чиқаётган заҳарли газларнинг, хусусан, ёнмай 

қолган ароматик углеводородларнинг ҳосилалари бўлиб, улар ҳавода оғир ва инсон организми, атроф-муҳит 

учун жиддий хавф туғдирмоқда. Ушбу мақолада маҳаллий паст октанли автомобиль бензинининг физик-

кимёвий хоссалари ва унинг бензол сақлаган фракциясини аниқлаш тадқиқот натижалари келтирилган. 

Калит сўзлар: бензин, ароматик углеводородлар, азеотроп ҳайдаш, экстракция, ректификация, 

адсорбция 

 

DETERMINATION OF THE PHYSICOCHEMICAL PROPERTIES OF LOCAL LOW-

OCTANE AUTOMOBILE GASOLINE AND ITS BENZENE-CONTAINING FRACTION 
1Fozilov S.F., 1Maxmudov M.J., 2Murtazayev F.I. 

1Bukhara state technical university, 2Karshi state technical university. 
Abstract. Environmental requirements for gasoline are becoming increasingly stringent in the world. The main 

reason for this is the production of toxic gases from vehicles, in particular, unburned aromatic hydrocarbons, which 

are heavier than air and pose a serious danger to the human body and the environment. This article presents the results 

of research on the physicochemical properties of local low-octane automobile gasoline and the determination of its 

benzene-containing fraction. 

Keywords: gasoline, aromatic hydrocarbons, azeotropic distillation, extraction, rectification, adsorption 
 

Ривожланган давлатларда нефтни қайта ишлаш саноати маҳсулотларининг 60-70% 

ини мотор ёқилғилари ташкил этади. Бугунги кунда ишлаб чиқарилаётган мотор 

ёқилғиларининг 60% ини бензин, 38% ини дизель ёқилғиси ва 2% ини алтернатиқ ёқилғилар 

(сиқилган нефть гази, этанол, табиий газ ва ҳ.к.) ташкил этади [1-2]. 

Сўнгги йилларда дунёда нефтни қайта ишлаш саноати йилдан-йилга жиддийлаштириб 

борилаётган экологик талаблар таъсирида ривожланиб бормоқда. Бундай жиддий талаблар 

автомобиль сони кўп бўлган ва турли экологик муаммолар билан тўқнаш келган, 

ривожланган давлатлар бирлашмаси томонидан ишлаб чиқарилмоқда. Ёқилғиларга 

қўйилувчи экологик талаблар «автомобиль – ёқилғи» тизимидаги элементларнинг ўзаро 

таъсири натижасида шаклланади. Бунда автомобилнинг экологик даражаси ёқилғи ёниши 

жараёнини белгилаб берувчи двигатель сифатига ҳамда ёқилғини ўзига боғлиқ бўлади. 

Юқори сифатли ёқилғи, хусусан автомобиль бензинини эски авлод контрукцияли 

автомобилда ёки янги авлод двигателли автомобилда сифати паст бўлган ёқилғини 

қўлланилиши, атмосферага чиқарилувчи заҳарли моддалар миқдорини камайтиришда 

керакли экологик натижани бермайди [3-5]. 

Автомобиллардан чиқувчи заҳарли газларга жиддий давлат стандартларининг 

қўйилиши автотранспорт воситалари ишлаб чиқарувчиларини автомобиль 

конструкцияларини такомиллаштиришига ва сифатли ёқилғиларга эҳтиёжнинг пайдо 

бўлишига замин яратди. Бунга қўшимча равишда юқори сифатли, экологик тоза автомобиль 

бензинларига давлат солиқларининг пасайтирилиши ва турли имтиёзларни берилиши нефтни 

қайта ишлаш саноати вакилларини юқори сифатли автомобиль ёқилғиларини ишлаб 

чиқаришга ундамоқда. Шундай қилиб, дунёнинг ривожланган давлатлари томонидан 

автотранспортларнинг экологик кўрсаткичларини назорат қилиш, табиатни мухофаза қилиш 

йўналишида замонавий иқтисодий тадқиқотлар ва ушбу жараёнда давлат аралашуви асосида 

шаклланмоқда [6]. 

Автотранспортларнинг заҳарли газларнинг бошқариш бўйича кўпроқ тажриба 

автомобиль сони ҳар 10 киши бошига 8 та автомобиль тўғри келувчи АҚШда мавжуддир. 

АҚШда автомобилларнинг экологик кўрсаткичларини назорат қилиш ва яхшилаш бўйича 

тажрибаси 60 йиллик тарихга эгадир. XX асрнинг 60 йилларидан бошлаб ушбу мамлакатда 

автомобилларнинг заҳарли газларига талаб қўйиш бошланган [7-8].  

Тадқиқотнинг мақсади паст октанли бензин таркибида ароматик углеводородлар 

миқдорини аниқлашдан иборат.  

Тадқиқотмизнинг биринчи босқичида Бухоро нефтни қайта ишлаш заводида ишлаб 

чиқарилган АИ-80 бензининг физик-кимёвий хоссалари давлат стандартлари асосида 

аниқланди. Тадқиқот объекти АИ-80 бензинининг физик-кимёвий хоссалари 1-жадвалда 

келтирилган. 

1 – жадвал  

Бухоро нефтни қайта ишлаш заводида O‘z DSt 3031:15 талабига мувофиқ ишлаб 

чиқарилаётган АИ-80 бензиннинг физик-кимёвий хоссалари 

№ Кўрсаткич номланиши 
Давлат стан-дарти 

асосида синов 

усули 

O‘z DSt 

бўйи- 

ча меъёр 

Умумий 

техник 

талаб 

Амалда 

1 
Тадқиқот усулида октан сони, кам эмас  ГОСТ 8226 80,0 80,0 82,5 
Мотор усулида октан сони, кам эмас ГОСТ 511 76,0 76,0 76,5 

2 
Қўрғошин концентрацияси, мг/дм3, кўп 

эмас 
ГОСТ 28828 10 10 4,7 

3 

Фракция таркиби: 

Бошланғич қайн ҳарорати оС, паст эмас  

ГОСТ 2177 

35 - 35 

Ҳайдаш оралиғи, 10%, юқори эмас, оС 75 - 56 
Ҳайдаш оралиғи, 50%, юқори эмас,  оС 120 - 93 
Ҳайдаш оралиғи, 90%, юқори эмас , оС 190 - 146 
Сўнгги қайнаш ҳарор., оС, юқори эмас 215 - 179 
Колбадаги қолдиқ миқдор, %, кўп эмас  2,0 - 1,4 
Қолдиқ ва йўқотилиши, %, (ҳажмда) 

кўп эмас    
4,0 - 2,5 

4 
Бензининг тўйинган буғ босими, kPa, 

кўп бўлмаган 
ASTM D 323 66,7 35-80 49,3 

5 Бензол миқдори, %, кўп эмас ASTM D 4053 5 5 7,67 

6 
Эритувчи билан ювилган смолаларнинг 

концентрацияси, мг/100 см3, кўп эмас  
ASTM D 381 5 5 3,8 

7 
Бензиннинг индукцион даври, мин, кам 

бўлмаган  
ASTM D 525 450 - 1057 

8 Олтингугурт миқдори, мг/кг, кўп эмас  ГОСТ 19121 500 500 440 

9 
Мис пластинкасида синови, (50 оС да 

3ҳ) 
ASTM D 130 1-синф - 1-синф 

10 

 

20 оС, да зичлиги кг/м3 
ГОСТ 3900 

Меъёр 

лан 

маган 

- 751,2 

11 Ташқи кўриниши ГОСТ 6307 
Тоза, 

шаффоф 
- 

Тоза, 

шаффоф 

12 
Марганец концентрацияси, мг/дм3, кўп 

бўлмаган 
ASTM D  3831 Йўқ Йўқ Йўқ 

13 Темир концентрацияси, г/дм3, кўп эмас  ГОСТ 32514 Йўқ Йўқ Йўқ 

 

Ушбу жавдал натижаларидан кўриниб турибдики, АИ-80 бензини таркибида ароматик 

углеводородлар, хусусан бензол миқдори Европа экологик талаблари меъёрларига мос 

келмайди. Шуни инобатга олган ҳолда, тадқиқотимизнинг кейинги босқичида ушбу 

бензиннинг бензол сақлаган фракциясини аниқлаш мақсадида, автомобиль бензини б.қ.ҳ. – 

70оС, 70-80оС, 80-90оС, 90-100оС, 100-110оС ва 110оС – с.қ.ҳ. бўлган фракцияларга 

ажратилди. Ушбу бензин фракцияларининг моддий баланси ва уларнинг нур синдириш 

кўрсаткичлари 2 – жадвалда келтирилган. 

2 – жадвал. АИ-80 товар бензини нур синдириш кўрсаткичи 

№ Номланиши  
Нур синдириш кўсаткичи 

20

Dn  

Бензин миқдори, 

мл 

1 АИ-80 товар бензини 1.4352 100 

2 б.қ.ҳ. – 70 оС 1.3770 33 

3 70-80 оС 1.4075 11 

4 80-90 оС 1.4146 9 

5 90-100 оС 1.4226 8 

6 100-110 оС 1.4374 11 

7 110 оС – с.қ.ҳ. 1.4638 28 
 

Ушбу ажратиб олинган бензин фракциялари таркибида ароматик углеводородлар, 

хусусан, бензол миқдорини аниқлаш учун, Agilent 8890/5977B GC/MSD маркали (1 – расм) 

газохроматограф-масс-спектрометрда (GS MSD) ёрдамида уларнинг индивидуал 

углеводород таркиби аниқланди. 

 

 

 

 

 

1-расм. Agilent 8890/5977B 

GC/MSD маркали 

газохроматограф-масс-

спектрометр 

 

 

 
2 – расм. Маҳаллий АИ-80 автомобиль бензини хроматограммаси 

Автомобиль ва унинг фракцияларини хроматограммалари 2-8 – расмларда 

келтирилган. Ушбу хроматограммалар натижалари автомобиль бензини таркибида 7,67% 

бензол, 9,15% толуол борлигини кўрсатди. Бензиннинг бошланғич қайнаш ҳароратидан 

110оС гача қайновчи фракцияларида бензол мавжудлиги, 110оС дан юқори ҳароратда, унинг 

миқдори унча сезиларли эмаслигини кўрсатди. Ушбу натижаларни инобатга олган ҳолда, 

АИ-80 бензинининг б.қ.ҳ. – 110оС гача бўлган фракциясининг экстракция жараёни танлаб 

олинди. 

 
3 – расм. АИ-80 бензинининг б.қ.ҳ. – 70оС фракцияси 

 
4 – расм. АИ-80 бензинининг 70 – 80оС фракцияси 

5 – расм. АИ-80 бензинининг 80 – 90оС фракцияси 

 

 
6 – расм. АИ-80 бензинининг 90 – 100оС фракцияси 

7 – расм. АИ-80 бензинининг 100 – 110оС фракцияси 

 
8 – расм. АИ-80 бензинининг 110 оС – с.қ.ҳ. фракцияси 

Тадқиқотимизнинг кейинги босқичида маҳаллий паст октанли автомобиль бензини 

таркибидан б.қ.ҳ.-110оС оралиқда қайновчи фракцияни ажратиб олдик ва ушбу фракцияни 

айрим физик-кимёвий хоссаларини тадқиқ қилдик. Ушбу фракциянинг физик-кимёвий 

хоссалар қуйидаги жадвалда келтирилган. 

Юқоридаги жадвалдан кўриниб турибдики, ушбу фракцияда ароматик 

углеводородлар билан биргаликда алканларнинг ҳам миқдори сезиларли даражада. Бу 

углеводородлар паст детонацион барқарорлиги сабабли бензиннинг октан сонини 

пасайтиради.  

Тадқиқотнинг бирламчи босқичида этиленгликол, ДМСО, N-метилпирролидон, 

сулфолан каби экстрагентларни ароматик углеводородларни танлаб ютиш қобилияти 

аниқланди. Бунинг учун, таркибида тенг миқдорда гексан, циклогексан, бензол ва ксилол 

(1:1:1:1) сақлаган намуна тайёрланди ва ушбу намуна лабораторияда йиғилган экстракция 

қурилмасидан ўтказилди. Тадқиқот натижалари 3 – жадвалда келтирилган. Экстрагентлар 

углеводородлар аралашмасига 1:8 нисбатдан 1:5 нисбатлар оралиғида атмосфера босимида 

20оС ҳароратда ўтказилди.  

3 – жадвал. АИ-80 автомобиль бензини ва унинг б.қ.ҳ.-100оС ҳароратлар оралиғида 

қайновчи фракциясининг углеводород таркиби ва айрим физикавий хоссалари 

Т

/р 

Н
ам

у
н

н

о
м

и
 

Ҳ

м
и

, 
м

л 

Н
у
р

и
н

и

ч
и

, 

3
 

Углеводородлар миқдори, % 

масс. 

А
р
о
м

и

к
 

у
гл

ев
о
д

о

д

л

н

д

л

и
зо

-п

аф
и

н
 +

 

н
аф

те
н

 

у
гл

ев
о
д

о
р
о
д

л
ар

 

1 Бензин АИ-80 100 1,4452 0,751 47,35 12,3 52,65 

2 б.қ.ҳ. – 110оС 72 1,4355 0,722 48,22 11,4 40,38 

3 110оС – с.қ.ҳ. 28 1,4650 0,788 46,48 3,8 49,72 
 

4-жадвал натижаларидан барча қўлланилган экстрагентлар ароматик 

углеводородларни ажратиб олишда ижобий натижалар кўрсатди. Уларнинг экстрагент:хом 

ашё нисбатларида экстрагентларнинг нисбати ортиши билан танлаб эритиш қобилияти ҳам 

ошиб борди. Ушбу тадқиқот натижаларида яна бир муҳим жиҳат, экстрагентларнинг алкан 

ва циклоалкан углеводородларга нисбатан таъсири бўлиб, уларнинг миқдори барча 

аралашмаларда қисман ўзгариб турди. ЭГ ва ДМСО асосан алканларни ютган бўлса, N-

метилпирролидон ва сулфолан нисбатан кўпроқ циклоалканларни кўпроқ ютганини 

кўришимиз мумкин. 
 

4 – жадвал. Этиленгликол, ДМСО, N-метилпирролидон, сулфолан 

экстрагентларни ароматик углеводородларни танлаб эритиш қобилияти 

Углеводородлар  
Хом ашё 

таркиби, % 

масс. 

Экстрагентлар 

ЭГ ДМСО 
N-

МП 

Сул 

фолан 

Экстрагентнинг хом ашёга нисбати 1:8 

Ароматик углеводородлар 50 42,2 40,1 42,2 39,8 

н-парафин углеводородлар 25 28,8 29,2 30,2 31,4 

Циклопарафин углеводородлар 25 29 30,7 27,6 28,8 

Экстрагентнинг хом ашёга нисбати 1:7 

Ароматик углеводородлар 50 34,5 33,0 32,8 30,3 

н-парафин углеводородлар 25 32,1 32,8 33,6 36,6 

Циклопарафин углеводородлар 25 33,4 34,2 33,6 33,1 

Экстрагентнинг хом ашёга нисбати 1:6 

Ароматик углеводородлар 50 24,0 22,8 23,4 21,4 

н-парафин углеводородлар 25 35,9 35,4 36,1 37,4 

Циклопарафин углеводородлар 25 40,1 41,8 40,5 41,2 

Экстрагентнинг хом ашёга нисбати 1:5 

Ароматик углеводородлар 50 14,2 13,6 13,8 14,4 

н-парафин углеводородлар 25 41,7 41,6 43,4 43,1 

Циклопарафин углеводородлар 25 44,1 44,8 42,8 42,5 

Ушбу тадқиқот натижалари ва экстрагентларнинг ресурси, нархи, регенерацияланиши 

каби сифатларни инобатга олган ҳолда, тадқиқотларимизнинг кейинги босқичида ЭГ ва 

ДМСО экстракция жараёни учун экстрагент сифатида танлаб олинди ва уларнинг бир нечта 

турли нисбатлардаги аралашмалари олиниб, экстракция жараёнида синовдан ўтказилган. 

Ароматик углеводородлар экстракцияга бағишланган кўплаб илмий тадқиқот ишларида 

экстрагентларнинг аралашмаси индивидуал таъсир этишидан, синергетик эффекти ҳисобига 

юқори бўлиши таъкидланган. Юқоридагиларни инобатга олган ҳолда, ЭГ-ДМСО-СУВ 

экстрагент композициясини автомобиль бензини таркибидаги ароматик углеводородларни 

ажратиб олиш учун муқобил таркиби тадқиқ қилинди. 

KO‘MIR YOQILG‘ISI YONADIGAN TIZIMLARDAN CHIQAYOTGAN ZARARLI 

TUTUN GAZLARINI TOZALASH TEXNOLOGIYASI 

Sharipov N.Z., Fazlitdinov J.R. 

Buхoro davlat texnika universiteti. 
Annotatsiya. Maqolada ko‘mir yoqilg’isi yonadigan sanoat korxonalaridan, xususan g‘isht pishiruv 

zavodlaridan chiqayotgan zararli tutun gazlarini absorbsiya usuli bilan tozalash texnologiyasi o‘rganilgan. Ma’lumki, 

bunday korxonalar sutkasi 150 000-200 000 m³ tutun gazlarini atmosferaга chiqaradi. Tadqiqotda oltingugurt, azot va 

uglerod oksidlari kabi zararli komponentlarni samarali ajratish uchun yangi absorber qurilmasi konstruksiyasi ishlab 

chiqilgan. Tutun gazlari va absorbent oqimlarining gidrodinamikasi tahlil qilingan, fazalaro massa almashinish 

jarayoni optimallashtirilgan. Jarayonga ta’sir etuvchi asosiy omillar (harorat, oqim tezligi, konsentratsiya) o‘rganilgan 

va ularning optimal qiymatlari aniqlandi. Tadqiqot natijalariga ko‘ra, taklif etilayotgan texnologiya zararli gazlar 

miqdorini 75-85% ga kamaytiradi. To‘yingan absorbent asosida qishloq xo‘jaligi uchun mineral o‘g‘it ishlab chiqarish 

imkoniyatlari asoslangan. Absorbentni retsirkulyatsiya qilish tizimi sarfni 40% ga kamaytiradi. Texnologiyaning 

iqtisodiy samaradorligi va o‘rnatish qulayligi kichik va o‘rta korxonalarda ham tijoratlashtirish imkoniyatlarini beradi. 

Kalit so‘zlar: tutun gazlari, absorbsion, oltingugurt oksidi, azot oksidi, uglerod oksidi, absorber qurilmasi, 

ekologik tozalash, mineral o‘g‘it, retsirkulyatsiya tizimi. 

Фозилов Садриддин Файзуллаевич – 60 ёшда. 

               ЕТУК ОЛИМ ВА ЖОНКУЯР УСТОЗ 

Фозилов Садриддин Файзуллаевич 1966 йил 10-

апрелда Бухоро вилояти Шофиркон тумани Денов 

қишлоғида туғилган. 1973 –1983 йилларда  А.Навоий номли 

4-сонли ўрта мактабда таҳсил олган. 

У 1983 йилда Самарканд Давлат университетининг 

кимё факультетига ўқишга кириб, 1990 йилда уни кимёгар 

мутахасислиги бўйича тугатган. 1994 – 1996 йиллларда 

собиқ Иттифоқ таркибида Германия Демократик 

Республикасида ҳарбий хизматни ўтаган.  

У меҳнат фаолиятини 1990 йилда Бухоро озиқ-овкат 

ва енгил саноат технологияси институтининг «Умумий кимё 

кафедраси» лаборанти лавозимидан бошлаб, лаборатория 

мудири, ассистент лавозимларида ишлаган. 1994 йилдан 

Бухоро Давлат университетининг «Умумий ва анорганик 

кимё» кафедрасида ассистент, 1995 –1998 йилларда мазкур университетнинг кундузги бўлим 

аспиранти.  

С.Ф.Фозилов 1999 йил кимё фанлари доктори профессор О.М.Ёриев раҳбарлигида 

Ўзбекистон Республикаси ФА «Полимерлар кимёси ва физикаси институти» ҳузуридаги 

ихтисослашган кенгашда номзодлик диссертaциясини муваффақиятли ҳимоя қилган ва унга 

ОАК томонидан 1999 йил 30 декабрда 30/1 буйруққа асосан кимё фанлари номзоди илмий 

даражаси берилган. 1998 – 2001 йилларда БухДУ «Умумий ва анорганик кимё» кафедраси 

ассистенти ва катта ўкитувчиси лавозимларида фаолият кўрсатган. 

Фозилов С.Ф. 2001-2006 йилларда Бухоро вилояти, Шофиркон қишлок хўжалик касб-

ҳунар коллежида директор лавозимида ишлаган.  

С.Ф. Фозилов 2006 йилдан Бухоро озиқ-овкат ва енгил саноат технологияси институти 

«Нефт ва газни кайта ишлаш технологияси» кафедрасида катта ўқитувчиси. Унга ЎзР ОАК 

томонидан 2010 йил 30 сентябрда 167/1 буйруққа асосан “Нефт ва газни кайта ишлаш 

технологияси” кафедраси бўйича доцент илмий унвони берилган.  

С.Ф. Фозилов педагогик фаолияти даврида 15 та дарслик, 25 та электрон дарслик, 5 та 

ўқув қўлланма, 25 та монография ва 50 га яқин маърузалар матни, амалий ва тажриба 

машғулотларини бажариш бўйича услубий кўрсатмаларни якка ва ҳаммуаллифлик асосида 

тайёрлаб чоп эттирган.  

Фозилов С.Ф. 2017 йилда Умумий ва норганик кимё институти «Нефт кимёси» 

лаборатирияси мудири, техника фанлари доктори, профессор Б.Н. Ҳамидов раҳбарлигида 

«Полимер чикиндилардан дизель ёкилгилари учун турғунлаштирувчи кўндирмалар олиш 

технологиясини яратиш» мавзусида 02.00.08 – Нефт ва газ кимёси ва технологияси 

ихтисослиги бўйича техника фанлари доктори (DSc) илмий даражасини олиш учун 

диссертaциясини муваффақиятли ҳимоя қилди, 2020 йилда профессор унвонига эга бўлди.  

С.Ф.Фозилов 2019 – 2024 йилларда “Газни кимёвий кайта ишлаш технологияси” 

кафедраси мудири вазифасида фаолият кўрсатган.  

 



CONGRATULATIONS 

 

 Development of science and technology     Scientific and technical journal     №2/2026       457      

С.Ф. Фозилов рахбарлигида хозирги кунга кадар 10 та фалсафа доктори (PhD) 

диссертaция иши бажарилган. Хозирги кунда Бухоро давлат техника университети “Нефт ва 

газни кайта ишлаш технологияси” кафедраси профессори лавозимида иш олиб бориши билан 

бирга ёш олимлар, мустақил изланувчилар ҳамда докторантларга раҳбар сифатида илмий 

маслаҳатлар бериб келмоқда. Шунингдек, университет ҳузуридаги илмий даражалар берувчи 

DSc.03/2025.27.12.Т.16.05 рақамли илмий кенгаши раиси вазифасида ишламоқда. 

У ўқув жараёнида педагогик технологияларни жорий этишда ва унинг муҳим ва 

долзарб масалаларини мустақил тадқиқ қилишга лаёқатли олим сифатида танилган. Унинг чет 

эл ва республика марказий журналлари ва тўпламларида 650 та илмий ишлари эълон қилинган, 

Республика, Халқаро илмий анжуманларда долзарб мавзуларда маърузалар қилиб келади.  

Таълим-фан-ишлаб чиқариш интегациясини ривожлантириш мақсадида мунтазам 

равишда талабалар амалиётларини илғор ишлаб чиқариш корхоналарида амалга ошириш, 

улардаги муаммоларни биргаликда ҳамкорлик шартномалари орқали илмий ҳал қилишгаи 

қаратилган ижобий ишлар бажарилди. “Шўртан газ кимё мажмуаси чиқиндиси таркибидаги 

суюқ угдеводородларни фракцияларга ажратиб олиш методикасини ишлаб чиқиш”, 

“Маҳаллий иккиламчи хом ашёлар асосида синтетик ювувчи воситалари ишлаб чикариш 

технологиясини такомиллаштириш”, “Aцителенни гидрогенлаб этилен олиш жараёнида 

ишлатиладиган С-58 катализаторини қайта ишлаш ва утилизaция қилиш технологиясини 

ишлаб чиқиш” каби мавзуларда хўжалик шартномалари бажарилган. “Элементорганик 

полимерлар асосида уларга чидамли гидрофоб қурилиш композициялари учун таркиб яратиш 

ва технологиясини ишлаб чиқиш”, “Высокоселективные адсорбенты ионов лития на основе 

модифицированных Li-Mn шпинелей: золь-гель синтез, адсорбционные свойства и 

стабильность”  каби мавзуларда давлат грантлари доирасида ИТИ бажарилди.  

Фозилов С.Ф. доимий равишда ўз педагогик маҳорати ва илмий, назарий билимларини 

ошириш устида изланиб келмокда. Садриддин Файзуллаевич сиёсий жихатдан саводхон, 

камтарин, тўғри сўз, кафедра жамоаси ўртасида ҳурмат қозона олган устоз. У ташкилотчи, 

ғамхўр мураббий ва билимдон педагог сифатида институт жамоаси ва талабалар орасида 

ҳурматга сазовор. Институт жамоаси С.Ф.Фозиловни ташкилотчи, ғамхўр мураббий ва 

билимдон педагог сифатида қадрлайди, у ўзига юкланган топшириқларни масъулият билан 

уддалайди деб ишонч билдиради.  

Маънавий ва маърифий соҳада ҳам мунтазам иш олиб бориб эл, авлод, ота-онага хурмат  

ва  ёшларга  ўрнак  бўладиган  олим ва устоз сифатида доимий равишда вилоятда, институт, 

факультет ва кафедра томонидан ўтказиладиган тадбирларда фаол қатнашиб, ёшларни юксак 

манавият томон етаклаб келмоқда. Юксак савияли ташкилотчи ва ташаббускор, фидоий ва 

масъулиятли инсон. Ҳар бир бошлаган ишни ўз вақтида охиригача етказишга ҳаракат қилади. 

Республикамизда таълим тизимини такомиллаштириш, юқори малакали мутахассисларни 

тайёрлаш, уларда илмий дунёқарашни, меҳнатга ижодий муносабатни таркиб топтириш ва 

юксак маданиятини шакллантиришда ўз ҳиссасини қўшиб келмоқда.   

АЗИЗ УСТОЗ! ҚУТЛУҒ 60 ЁШИНГИЗ МУБОРАК БЎЛСИН! 
 

Сизга ва сиз орқали барча оила аъзоларингизга мустаҳкам соғлик, умри- 

боқийлик тилаймиз. Ёш авлодни тарбиялашда куч-ғайрат ва жўшқинлик Сизни асло 

тарк этмасин! 

Бухоро давлат техника университети жамоаси 

